
GOUVENE CUOMO ANONSE GEN PLIS PASE $1,3 MILYON NAN FINANSMAN FEDERAL POU LITE KONT
INONDASYON POU VILAJ GREENE

Pwojeé te soumét nan Kad Irene and Lee HMGP a pou elve pwopriyete ki menase ak inondasyon nan
Vilaj Greene, Konte Chenango

Gouveéneé Andrew M. Cuomo te anonse jodi a FEMA pral bay $1.334.830 pou sipote elevasyon 13
pwopriyete rezidansyél nan Vilaj Greene la ki te sibi dega pandan Tanpét Twopikal Lee. Finanse atrave
Hazard Mitigation Grant Program (HMGP) FEMA a, yo te estime pwopriyete yo te kalifye akoz risk
pémanan pou lot inondasyon ki ka rive nan zon lan.

“Tanpét Twopikal Lee te koze dega devastaté nan zon Southern Tier la, tankou Vilaj Greene la, epi
malerezman siklon vyolan gen chans pou rive ankod nan rejyon sa,” te deklare Gouvéné Cuomo. “FEMA
rekoneét Vilaj la espoze ak inondasyon, epi finansman sa pral ede pwopriyete ki viktim ranfose
pwopriyete yo kont menas sa. Se egzateman sa nou kontinye ap fe atrave eta a paske esperyans te
aprann nou nan sitiyasyon chanjman klima a, nou dwe rekonstwi ak plis solidite ak entelijans pase
anvan. Elve pwopriyete sa yo pral diminye péet ak dega, pou garanti kominote a pi byen prepare pou jou
kap vini yo.”

Apre yon deklarasyon katastwof Prezidansyél, FEMA founi fon HMGP pou eta yo administre pwogram
sibvansyon ki sipote planifikasyon pou lite kont danje sou plan lokal ak mezi pou lite alontem pou
diminye kantite moun ki mouri ak dega nan pwopriyete akoz dezas natirel. HMGP founi okazyon pou
stimile kominote ki kraze nan siklon New York, ankouraje inovasyon pandan y ap rekonstwi, epi
amelyore kalite lavi pou tout rezidan nan tout Eta a.

